
Paramapurusha Prarthana

பரமபுருஷப்ரார்த²நா

(விஷ்ணுபாதா³தி³கேஶாந்தவர்ணநஸ்துதிபூர்விகா )

ஸேவாஹேவாகதே³வாதி⁴பமகுடதடீஸ்ரஸ்தமந்தா³ரமாலா-
லீலமாலம்ப³மாநா மது⁴ரஸப்ரு’ஷதஶ்ரேணிகேநாங்க்⁴ரிபத்³மே ।

க³ங்கா³ப⁴ங்கா³நுஷங்கா³தி³வ த³நுஜரிபோ: பாண்டி³மாநம் வஹந்தீ
பாயாத³ஸ்மாநபாயாந்நக²மணிஸரணிஸ்தாரகாகாரகாந்தா ॥ 1॥

ஸேவாகூ⁴ர்ணந்ம்ரு’டா³நீபரிவ்ரு’ட⁴மகுடீகோடிகாந்தாரவாடீ-
லீலாலோலோர்மிமாலோச்சலத³மரஸரித்பூரபி³ந்து³ப்ரப³ந்தா:⁴ ।

ஶோப⁴ந்தே ஹம்ஸஶாலா இவ நலிநதி⁴யா யத்ர ஸம்ஶ்லேஷபா⁴ஜோ
ராஜீவாக்ஷஸ்ய த³த்³யாத் கிஸலயஸத்³ரு’ஶம் தத்பத³ம் ஸம்பத³ம் ந:॥ 2॥

க³ங்கா³ம் வாமாங்க்⁴ரிஸங்கா³ந்மஹிமக³ரிமகா³ம் காமமத்யேதுகாமா
ஸா மார்தாண்ட³ஸ்ய கந்யா சரணநலிநயோ: கிந்நு லக்³நா சிராய ।

இத்யேஷா ஶங்க்யமாநா விபு³த⁴ஸமுத³யை:ஶ்ரீபதேரிந்த்³ரநீல-

ப்ரத்யுப்தாத்யந்ததீ³ப்யத்கடகருசிஜ²ரீ ரக்ஷதாத³க்ஷதாந்ந:॥ 3॥
நாத³ம் காத³ம்பி³நீநாமிவ தரலதி⁴யோ யாம் ஸமாகர்ண்ய பூ⁴ரி

த்ராஸாதா³ஸாதி³தாஶாவிதி⁴ஸிதக³ருதோ நாபி⁴பத்³மோபவிஷ்டா: ।
ச²த்ராயந்தே முராரேருபரிவலயிந:ஸாத்³யமஞ்ஜீரஶிஞ்ஜா-
நல்பா கல்பாந்தயூநோ மம து³ரிதததே: கல்பதாமரூபதாயை ॥ 4॥

பூர்வம் பாதா³ரவிந்தே³ பரிபதநஜுஷாம் யோகி³நாம் மாநஸாநா-
மூர்த்⁴வாரோஹாய ஶாதக்ரதவமணிஸமாப³த்³த⁴நிஶ்ரேணிகேவ ।

அந்யோந்யாம்ஶுப்ரரோஹப்ரஸரணஸுப⁴க³ம் பா⁴வுகம் ஶௌரிஜங்கா⁴-
யுக்³மம் திக்³மாம்ஶுலீலாமிஹ ப³ஹது தமோமூலநிர்மூலநேந ॥ 5॥

அஸ்தாஶ்லோஷாதி⁴ரஜ்யத்³தி³நகரகிரணஶ்ரேணிஶோஷீக்ரு’தாப்⁴ர-
ச்சா²யாலீடே⁴ந்த்³ரநீலாசலவிபுலதடீஸாம்யமாடீகமாநம் ।

ஶ்ரீமத்பீதாம்ப³ரஶ்ரீபரிகலநவஶாதூ³ருயுக்³மம் முராரே:
காந்தம் ஸ்வாந்தம் தி⁴நோது ஸ்தி²ரசரகத³லீகாண்ட³த³ண்டோ³பமம் ந:॥ 6॥

ஊருவ்யாஜேந ராஜந்ம்ரு’து³லகத³லிகாமூலகந்தா³யமாநௌ
ஸம்வீதௌ பீதிமஶ்ரீவிஹஸிதவிகஸத்கிம்ஶுகேநாம்ஶுகேந ।

லாவண்யஸ்யேவ ராஶீ மணிமயவிரணத்காஞ்சிதா³மாபி⁴ராமௌ
பாதாம் பீதாம்ப³ரஸ்ய ப்ரமுஷிதநலிநஶ்ரீகத³ம்பௌ³ நிதம்பௌ³॥ 7॥

வக்ஷோதே³ஶஸ்த²லக்ஷ்மீவத³நவிலஸிதஸ்தேயக்ரு’த்யை நிலீய-
ச்சி²த்³ராந்வேஷீவ நித்³ராரஸமபி விஜஹாத்யத்³ய நாலீகமேகம் ।

நிம்நம் நாபீ⁴பி³லம் தத்³த³நுஜவிஜயிந: காந்திலீலாதடாகம்
லோகஸ்யைகம் விதாநம் விஹிதவத³ஸிதம் பாது நோ மத்⁴யமஸ்ய ॥ 8॥

ஏஷா மேऽஶேஷதோ³ஷாஞ்ச²மயது ஶயநீபூ⁴தபோ⁴கீ³ந்த்³ரஸாந்த்³ர-
ஸ்பா²யந்நி:ஶ்வாஸவாதைரநவரதமத: ⁴ ப்ரேர்யமாணா முராரே: ।

லக்ஷ்மீலீலாக்³ரு’ஹாந்தர்ஜ்வலத³மலமஹாகௌஸ்துப⁴ச்ச²த்³மதீ³ப-
ப்ரோத்³பூ⁴தஶ்யாமதூ⁴மாவலிரிவ விரலாந்யேதரா ரோமராஜி:॥ 9॥

அஶ்ராந்தம் தி³வ்யலீலாகமலவிகஸநாபாத³நாய ப்ரியாயா:
பார்ஶ்வே விஶ்வப்ரஸித்³தா⁴த்³பு⁴தமஹிமவதா காமிநா கேஶவேந ।

நிர்மாய ஸ்தா²பிதாந்யோ நிதி⁴ரிவ மஹஸாமேஷ வக்ஷ:ஸ்த²லஸ்த:²
ப்ரத்யக்பர்யாயமூர்திர்விதரது சதுரம் கௌஸ்துப⁴ம் ப்ராதிப⁴ம் ந:॥ 10॥

ஶங்க²ம் சக்ரம் க்ரு’பாணம் த⁴நுரபி த³நுஜச்சே²த³நாயோத்³வஹந்த:
க்ராந்தா மூர்தை: ப்ரதாபைரிவ பு⁴ஜவலயை: பத்³மராகா³நுவித்³தை:⁴ ।

அர்தா²நாமர்தி²தாநாம் ஸமஸமயமிவ த்யாக³ஹேதோஶ்சதுர்ணாம்
சாதுர்வித்⁴யம் த³தா⁴நா மது⁴மத²நபு⁴ஜா பூ⁴தயே நோ ப⁴வந்து ॥ 11॥

ஸ்வாந்த:ஶுத்³தா⁴ந்ததீ³வ்யஜ்ஜலநிதி⁴தநயாலோலநேத்ராந்தஸீமா-
நிர்யத்காருண்யதா⁴ராவலிபி⁴ரிவ ஸமாமுக்தமுக்தாலதாபி: ⁴ ।

பி³ப்⁴ராணம் ஶாரதே³ந்து³த்³யுதிஜ²ரருசிராபோ⁴க³தாராத்⁴வலக்ஷ்மீம்
வக்ஷ:ஶ்ரீவத்ஸலக்ஷ்மக்ஷபயது து³ரிதம் ந்யக்ஷமக்ஷீணரௌக்ஷ்யம் ॥ 12॥

மத்⁴யே லாவண்யஸிந்தோ⁴ர்த³யிதத்³ரு’ட⁴பரீரம்ப⁴க³ம்பீ⁴ரலீலா-
லோலாக்ஷீரோத³கந்யாம்ரு’து³லபு⁴ஜலுதாவேஷ்டநஸ்ய க்ஷணேஷு ।

கம்போ³ராட³ம்ப³ரம் யோ வஹதி வலயிநோ வீருதா⁴ வித்³ருமாணாம்
வைகுண்ட²ஸ்யைஷ கண்ட:² ப்ரசுரயது சிரம் ப⁴வ்யமவ்யாஹதம் ந:॥ 13॥

ஸம்வர்தோத்³த³ண்ட³சண்ட³ச்ச²விஶதஸத்³ரு’ஶம் கா⁴ம ஸௌத³ர்ஶநம் த-

ஜ்ஜ்வாலாமாலாவலீட⁴ம் ப்ரத³ஹது து³ரிதம் தூலஜாலம் ஸமூலம் ।
சித்ரம் யத்ராதி⁴ரூடே⁴ ஸமரபு⁴வி ஹரேர்தி³வ்யஹஸ்தோத³யாத்³ரிம்

ஸ்யந்த³ந்தே சந்த்³ரகாந்தா தி³திஸுதஸுத்³ரு’ஶாமாயதா லோசநாந்தா:॥ 14॥
ஶௌரேர்தி³வ்யாத⁴ராக்³ரோத்³க³லத³ம்ரு’தரஸாஸ்வாத³மேத³ஸ்விமூர்தி:
கல்பாந்தோந்நித்³ரபாதோ²நிதி⁴விபுலஸமாரம்ப⁴க³ம்பீ⁴ரநாத:³ ।

ஶங்கோ²ऽஸௌ பாஞ்சஜந்யோ த³நுஜரிபுவபு:காந்திகாலிந்தி³வேணீ-
லீலைர்யத்³ராஜஹம்ஸோ விஶத³யது மந: கல்மஷக்ஷாலநேந ॥ 15॥

ஶ்ரீநாஸாவம்ஶபி³ம்பா³த⁴ரத³ஶநமணிஶ்ரேணிகாந்தித்ரிவேணீ-
மத்⁴யே க்லு’ப்தாவகா³ஹம் ப்ரஶமிதவிவிதா⁴நல்பதாபே விஶுத்³த⁴ம் ।

லோலஶ்ரீகண்ட²நாலே க³லத³லகபை⁴ரைரஞ்சிதே கேஸரௌகை⁴-
ர்த⁴த்தாம் லோலம்ப³லீலாம் மம ஹ்ரு’த³யமித³ம் நாத²வக்த்ராரவிந்தே³॥ 16॥

த்வமாதி³ர்லோகாநாம் யுக³ஶதஸஹஸ்ராணி நியத:
ஸமாராத்⁴ய ஶ்ரீமந் பத³நலிநரேணும் தவ விதி: ⁴ ।

த்ரிலோகீதா⁴த்ரு’த்வம் புநரபி ஸமாபந்முநிக³ணா
க்⁴ரு’ணந்த்யுச்சைர்கோ⁴ஷம் பரமபுருஷௌதா³ர்யமிதி தே ॥ 17॥

ஸக்ரு’த்³வா பாதா³ப்³ஜம் தவ நமதி ய: ப்ராக்ரு’தமதி:
குடும்ப³ம் ஸ்வம் தீ³நம் ஜ²டிதி ப⁴க³வம்ஸ்த்யாஜயஸி தம் ।

சிரோபாத்தம் வித்தம் திரயஸி தமந்தே து குருஷே
பரவ்யோம்நி ஶ்ரீமந்நஹஹ கருணாநீரதி⁴ரஸி ॥ 18॥

ந தே ரூபம் கிஞ்சிந்ந ச ஜக³தி நாமாபி ப⁴வதோ
ந வாதா⁴ர: கஶ்சிந்ந ச ப⁴வஸி த்³ரு’ஶ்ய: க்வசித³பி ।

பு⁴ஜங்கே³ வாஸஸ்தே க்வசந ஜலராஶௌ து ப⁴க³வ-

ந்நஹோ தே விக்²யாதோ நிகி²லஜக³தீ³ஶத்வமஹிமா ॥ 19॥
விஶ்வம் ச விஶ்வமுத³ரே த³த⁴தோ முராரே

சேதோऽப⁴வத் ஸுமநஸாம் பரமாணுரூபம் ।
தா⁴ம்ந: பராத³பி தவாத³ரணாஸ்பத³ம் யத்³
வ்யக்தீக்ரு’தம் கில ததோ நதவத்ஸலத்வம் ॥ 20॥

விமலகு³ணாவலீருசிரமௌக்திகஹாரலதா
பத³நலிநத்³வயேந ப⁴க³வந்நவதம்ஸவதீ ।

தவ பத³ரேணுபி⁴ர்மலயஜைரநுலிப்ததநூ-

ர்த்³ரு’ட⁴பரிரம்ப⁴கேலிமயதே ஶ்ருதிமௌலிஸதீ ॥ 21॥
ஸஹ்ரு’த³யஶேமுஷீஸ்ப²டிகஶைலதடீப்ரஸ்ரு’தா

பரிஹ்ரு’தமத்⁴யலப்³த⁴விபு³தா⁴ந்தரஶைலஹதி: ।
அக்ரு’தகஸூக்திபா⁴வதடிநீ த்வயி நிம்நதரா

கு³ணக³ணஸாக³ரே புருஷவர்ய பதத்யநகா⁴ ॥ 22॥
நிருத்⁴ய ப்ராணாதீ³நபி முநிபி⁴ரந்தர்விதி⁴முகை²-
ஶ்சிராத்³ யே ம்ரு’க்³யே தே சரணநலிநே மாத⁴வ விபோ⁴ ।

அபீமே காமம் மே கலயஸி புரஸ்தாந்நயநயோ-
ரஹோ மே ஸௌபா⁴க்³யம் மயி பததி காருண்யலஹரீ ॥ 23॥

க்வ தே பூ⁴மாஸீமா நிக³மமகுடீகோடிவிநுத:
க்வ சாஹம் நீசாத்மா விஷயபத³வீஜாங்கி⁴கபத³ம் ।

தத³ப்யேநம் தீ³நம் ஸ்வஜநமநுக்³ரு’ஹ்வாஸி ப⁴க³வந்
கத²ங்காரம் ப்³ரூமஸ்தவ க்ரு’பணவாத்ஸல்யப³ஹுதாம் ॥ 24॥

சரந்தோऽபி ஶ்ரீமந்நநவரதமாராதி³ஹ விதே⁴-
ர்ந விந்தே³யுர்லோகா ப³ஹிரபக³மா ஜாத்வஸி யதா² ।

ததா² தே ஸர்வாத்மந் விததமபி ஸர்வத்ர ஜக³தி
ஸ்வரூபம் நோ வித்³ம: க்ரு’பணவிஷணாமோஹதமஸா ॥ 25॥

ஜ²ஷஶிஶுகஸ்ய யாதி ப³டி³ஶாமிஷலோப⁴வதோ
விஷயநிஷத்³வரே க்ரு’தபட⁴़ஓ விபத³ம் ந சிராத் ।

புநரபி ஜந்துரேஷ குருதே பத³மத்ர ஹரே
ந து தவ தாரகம் சரணமஞ்சதி தி⁴க்³ த⁴க³மும் ॥ 26॥

த்ரித³ஶகத³ம்ப³மாந்யமபி மாநுஷஜந்ம ஹரே
ஸுக்ரு’தஶதைர்வீதீர்ணமதி⁴க³ம்ய ஜநோ ப⁴வதா ।

அஹஹ ந சிந்தயத்யயமுபாயமபாயஹரம்
வநபு⁴வி சந்த்³ரிகமிவ தநோதி தவோபக்ரு’திம் ॥ 27॥

த்ரிவித⁴து³ரந்ததாபப³ட³பா³ர்சிரஸஹ்யதநோ-
ர்விஷயஜலப்⁴ரமைரவிகலம் பரிமோஹயத: ।

நநு ப⁴வதோ வ்ரு’ணே பரமபூருஷ லிப்ஸுரஹம்
ப⁴வகு³ருஸாக³ரஸ்ய தரணம் சரணம் ஶரணம் ॥ 28॥

பரமபுருஷப்ரார்த²நா

இதி ரங்க³நாத²ஸூரிவிரசிதா ஶ்ரீபரமபுருஷப்ரார்த²நா ஸமாப்தா ।
ஸ்தோத்ரஸமுச்சய: 2 (65)

